
ЕРЕКШЕ БІЛІМ САЙЫСЫ 

 

 Қазақстан Республикасы Ішкі істер министрлігі Қостанай 

академиясында «Полиглот» атты білім сайысы өтті 

 

- Өткізілетін әр іс-шараның өзіндік мән-мағынасы, тағылымы, 

атқаратын міндеті бар. Сондықтан да академияда тыңдаушылардың білім 

қабілетін, жан-жақтылығын, ізденіштігін, зерттеушілігін, алымдылығын, 

кәсібилігін тексеру, байқау мақсатында түрлі бағыттағы сайыстар 

ұйымдастырылды, - деді бізге баспасөз қызметінің маманы Орынбасар 

Уақпаева. 

- Білім сайысы академияның тілдер кафедрасының аға оқытушысы 

полиция подполковнигі Г.Есқатованың ұйымдастыруымен 1, 2 курс және 

арнайы бастапқы оқыту курсының тыңдаушылары арасында болды.  1 курс 

тыңдаушылары команда  атын «Бүркіт», 2 курстықтар «20 минутсыз 

офицерлер» ал арнайы бастапқы оқыту курсының тыңдаушылары «Арыстан» 

атады. Сайыс ережесіне сәйкес тыңдаушылар топтарын мемлекеттік, орыс және 

ағылшын тілдерінде тұсаукесерін жасап, таныстырды. Ал, «Бәйге», «Жұмбақты 

шешу», «Мақалды білесіз бе?» кезеңдерде қатысушылар өздерінің үш тілде 

білімдерін, тілдерді меңгеру деңгейліктерін, шешендік өнерлерін көрсетті. 

Байқау барысында Қабай Манар, Елемес Данияр сынды тыңдаушылар өздерінің 

ой-пікірлерін үш тілде еркін жеткізіп, жан-жақтылығын байқатты.  

Сайыс қорытындысында жеңімпаздар марапат пен құрметке ие болды. 

 


